
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
চতুঃষষ্টিতম পল্লব ।
সুধন-কিন্নৰ্য্যবদান ।
अभिनवकिशलयकोोमलमनसामपि कुलिशकठिनधैर्याणाम् । मच्हतां मणिविमलानामपि भवति न रागसंक्रान्ति: ॥१॥
মহাজনের চিত্ত নব-কিশলয়ের ন্যায় কোমল হইলেও তাহাদের ধৈৰ্য্যবৃত্তি বজের ন্যায় কঠিন । তাহদের মন স্ফটিকের ন্যায় নিৰ্ম্মল হইলেও তাহাতে অনুরাগাদি সংক্রামিত হয় না। ১ ।
সৰ্ব্বভূতে দয়াবান শাস্ত যে যে সময়ে পিতা কর্তৃক শাক্যভবনে দর্শন দিবার জন্য প্রার্থিত হইয়া নিজ রাজধানীতে প্রবেশ করিতেন, সেই সময়েই প্রাসাদবৰ্ত্তিনী, মৃগনয়ন যশোধরা কাস্তিদ্বারা সকলের বিস্ময়কর নিজ দয়িতকে দেখিয়া তদীয় সঙ্গম ও আলিঙ্গনে নৈরাশুবশতঃ বিষমূচ্ছিতার ন্যায় দশ দিক অন্ধকারময় দেখিতেন। ধৈর্য্যৱত্তি সখীর ন্যায় তাহাকে নিবারণ করিলেও তাহা গ্রাহ না করিয়া তিনি সৌধ হইতে নিজ দেহ পাতিত করিতেন। ২–৪ ।
পল্লববৎ কোমলাঙ্গী সাধবী যশোধরা যখনই এইরূপে নিজ দেহ পাতিত করিতেন, তখনই দয়ার্দ্রনয়ন ভগবান কামমোহিত যশোধরাকে রক্ষা করিতেন । ৫ ।
তৎপরে এক দিন বনাস্তবত্তী ভগবান কৌতুকবশতঃ ভিক্ষুগণ কর্তৃক জিজ্ঞাসিত হইয়া দস্তকান্তিরূপ জ্যোৎস্না দ্বারা অধরস্থিত রাগ যেন নিবারিত করিয়া বলিলেন । ৬।
যশোধরা যে আমার বিরহে কাতর হইয়া এরূপ দুঃসাহসিক কাৰ্য্য করে, ইহা কামবিকারের স্বভাব। ইহাতে ধৈৰ্য্য থাকে না এবং মোহ
উদয় হয় ৷ ৭ ৷
१२

		 এই পাতা শেষ সম্পাদিত হয়েছে ০২:২৭টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

